
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། པདྨཔདྨ་་རྒྱལརྒྱལ།།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་5ཚེས་31ཉིན།
རང་གྲོང་གི་གྲོང་ཁྱེར་ཐད་གཏོགས་ཚན་པའི་བུད་
མེད་ལས་བྱེད་པ་དང་ལས་བཟོ་བའི་སྤྲོ་སྣང་ལུས་རྩལ་
འགྲན་ཚོགས་སྐབས་གཉིས་པ་འཚོགས་པ་རེད།
སྐབས་འདིའི་ལུས་རྩལ་འགྲན་ཚོགས་ཀྱིས་བུད་མེད་
ཀྱི་མཛེས་སྡུག་ཆུང་ངུས་གྲོང་ཁྱེར་ལ་མཛེས་སྡུག་ཆེན་
པོ་བསྐྲུན་ཞེས་པ་གཙོ་དོན་བྱས་པ་དང་། དེའི་
དམིགས་ཡུལ་ནི་དུས་རབས་གསར་པའི་ལྷ་སའི་བུད་
མེད་ཀྱི་བློ་གྲོས་དང་། སྟོབས་ཤུགས། ཉམས་
འགྱུར་བཅས་མངོན་པ་དང་དུས་མཚུངས་སུ་བུད་
མེད་ལས་བྱེད་པ་དང་ལས་བཟོ་བའི་ལས་ཞོར་གྱི་རིག་
གནས་འཚོ་བ་ཕུན་སུམ་ཚོགས་སུ་གཏོང་རྒྱུ་དེ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་ཀྲའོ་ཧུའེ་ཉན་
གྱིས་ཤིས་ཚིག་གསུངས་པ་དང་འབྲེལ་རང་གྲོང་གི་
གྲོང་ཁྱེར་ཐད་གཏོགས་ཚན་པའི་བུད་མེད་ལས་བྱེད་
པ་དང་ལས་བཟོ་བའི་སྤྲོ་སྣང་ལུས་རྩལ་འགྲན་ཚོགས་
སྐབས་གཉིས་པ་འགོ་ཚུགས་པའི་ཁྱབ་བསྒྲགས་ཀྱང་
གནང་བ་རེད།

ཀྲའོ་ཧུའེ་ཉན་གྱིས་གྲོང་ཨུད་ཀྱི་ཚབ་ཞུས་ནས་
ད་ཐེངས་ཀྱི་ལུས་རྩལ་འགྲན་ཚོགས་བདེ་བླག་ངང་
གཉེར་བ་ལ་སྤྲོ་སེམས་འཁོལ་བའི་བཀྲ་ཤིས་སྨོན་
འདུན་ཞུས་པ ་རེད། ཁོང་གིས་བསྟན་དོན།
འདས་ཟིན་པའི་ལོ་གཅིག་ནང་། གྲོང་ཁྱེར་ཡོངས་
ཀྱི་བུད་མེད་མཉམ་འབྲེལ་ལྷན་ཚོགས་རྩ་འཛུགས་
ཀྱིས་གྲོང་ཨུད་ཀྱི་ལྟེ་བའི་ལས་དོན་ལ་དམ་པོར་

དམིགས་ནས། ཁྱོན་ཡོངས་ལ་ཞབས་འདེགས་ཞུ་བ་
དང་བུད་མེད་ལ་ཞབས་འདེགས་ཞུ་བ་གཅིག་གྱུར་
ཡོང་བར་མཐའ་འཁྱོངས་བྱས་ཏེ། གྲོང་ཁྱེར་ཡོངས་
ཀྱི་དཔལ་འབྱོར་དང་སྤྱི་ཚོགས་འཕེལ་རྒྱས་ལ་སྐུལ་
འདེད་གཏོང་བ་དང་། ཤེས་དཔལ་ལྡན་པའི་གྲོང་
ཁྱེར་གཏོད་པའི་ནང་ཞུགས་པ། བུད་མེད་ཀྱི་ལས་
གཏོད་ལས་ཞུགས་ལ་སྐུལ་འདེད་གཏོང་བ། བུད་
མེད་དང་བྱིས་པའི་ཁྲིམས་མཐུན་གྱི་ཁེ་དབང་ལ་སྲུང་
སྐྱོང་སོགས་ཀྱི་ཐད་ལས་དོན་འབོར་ཆེན་སྤེལ་ནས།
རྒྱ་ཆེའི་བུད་མེད་མང་ཚོགས་སྒྲིག་འཛུགས་དང་སྐུལ་
སློང་བྱས་ཏེ་ཁྱབ་ཁོངས་ཁག་ནང་ལེགས་སྐྱེས་གལ་
ཆེན་ཕུལ་ཡོད། ད་ལོ་ནི་ཀྲུང་ཧྭ་མི་དམངས་སྤྱི་
མཐུན་རྒྱལ་ཁབ་དབུ་བརྙེས་ནས་ལོ་ངོ་75འཁོར་བའི་
ལོ་ཡིན་ལ། བོད་ལ་དམངས་གཙོའི་བཅོས་སྒྱུར་དང་
ཞིང་བྲན་ཁྲི་ཚོ་བརྒྱར་བཅིངས་འགྲོལ་བཏང་ནས་ལོ་
ངོ་65འཁོར་བའི་ལོ་ཡང་ཡིན་པས། དམངས་
སེམས་གཅིག་མཐུན་གྱིས་ལྷ་སའི་དེང་རབས་ཅན་
འཛུགས་སྐྲུན་གྱི་ལེའུ་གསར་པ་རྩོམ་པའི་འགག་རྩའི་
དུས་སྐབས་འདིར། རྒྱ་ཆེའི་བུད་མེད་ཀྱི་སྟོབས་
ཤུགས་སྔར་བས་གཅིག་སྡུད་བྱས་ཏེ། གནམ་གྱི་ཕྱེད་
ཀའི་ནུས་པ་སྔར་བས་ཀྱང་འདོན་སྤེལ་ཡག་པོ་བྱ་རྒྱུར་
སྐུལ་འདེད་གཏོང་བའི་དོན་སྙིང་གལ་ཆེན་ལྡན་ཡོད།

ཀྲའོ་ཧུའེ་ཉན་གྱིས་བླང་བྱ་བཏོན་དོན། རྒྱ་
ཆེའི་བུད་མེད་ལས་བྱེད་པ་དང་ལས་བཟོ་བས་དོན་
ཆེན་བཞིར་དམིགས་པ་དང་།

（པར་ངོས་བཞི་པར་གཟིགས）

རང་གྲོང་གི་གྲོང་ཁྱེར་ཐད་གཏོགས་ཚན་པའི་བུད་མེད་
ལས་བྱེད་པ་དང་ལས་བཟོ་བའི་སྤྲོ་སྣང་ལུས་རྩལ་

འགྲན་ཚོགས་སྐབས་གཉིས་པ་འཚོགས་པ།
ཀྲའོ་ཧུའེ་ཉན་གྱིས་ཤིས་ཚིག་གསུངས་པ།

མཚན་མོའི་ཁྲོམ་ར་བསྐོར་བ་དང་། མཚན་
ཟས་ཟ་བ། མཚན་མོ་ཡུལ་སྐོར་ལ་འགྲོ་བ་སོགས་
མཚན་མོའི་དཔལ་འབྱོར་དེ་འཛད་སྤྱོད་པའི་རང་
གཤིས་ཅན་དང་སྣ་མང་ཅན་གྱི་དགོས་མཁོ་སྐོང་བའི་
བྱ་ཐབས་གལ་ཆེན་ཞིག་ཏུ་གྱུར་ནས་ཞབས་ཞུའི་ལས་
རིགས་སླར་གསོ་མགྱོགས་མྱུར་ཡོང་བར་སྐུལ་འདེད་
གཏོང་བ་དང་། འཛད་སྤྱོད་ཁྲོམ་རའི་མི་མངོན་
པའི་སྟོབས་ཤུགས་འདོན་པ། གྲོང་ཁྱེར་གྱི་ཡིད་
དབང་འཕྲོག་ཤུགས་ཆེ་རུ་གཏོང་བ་བཅས་ཀྱི་ཐད་
དགེ་མཚན་ལྡན་པའི་ནུས་པ་ཐོན་ཡོད། ཉེ་ཆར།
ཐེན་ཧའེ་རྒྱལ་སྤྱིའི་ཐང་ཆེན་དང་། ལྷ་སའི་ཡུལ་
སྐོར་དཀྱིལ་འཁོར་གྲོང་སོགས་མཚན་མོའི་དཔལ་
འབྱོར་ཁུལ་དུ་བྱེད་སྒོ་རབ་དང་རིམ་པ་སྤེལ་ནས་
མཚན་མོའི་དཔལ་འབྱོར་གྱིས་འཛད་སྤྱོད་ཀྱི་རྣམ་པ་
གསར་པ་འཕེལ་བར་བྱས་ཡོད།

ས་སྲོད་ཀྱི་མཚམས་སུ། གནའ་གྲོང་ལྷ་སར་
ཐུན་མོང་མ་ཡིན་པའི་ཡིད་དབང་འཕྲོག་ཤུགས་ཤིག་
མངོན་ཡོད། ཐེན་ཧའེ་རྒྱལ་སྤྱིའི་ཐང་ཆེན་དུ་མི་
ཚོགས་ཀྱིས་ཁེངས་ཤིང་། འོད་དུ་འཚེར་བའི་འཇའ་
ཚོན་གློག་སྒྲོན་གྱིས་མཚན་མོའི་ཁྲོམ་རའི་ཁྲོམ་གཞུང་
ལ་མཛེས་རྒྱས་སྤྲས་ཤིང་། ཁྱད་ལྡན་ཞོར་ཟས་
དང་། རིག་གནས་གསར་གཏོད་ཀྱི་ཐོན་རྫས། ཇ་
དང་ཀོག་ཧྥེ། མེ་ཏོག་དང་སྔོ་ལྗང་སོགས་ཀྱིས་ཁྲོམ་
བཀྱག་ཁུལ་དུ་འཁྲུག་ཆ་ཧ་ཅང་དོད་པོ་བཟོས་
ཡོད། བསྲེགས་ཟས་ཁྲོམ་བཀྱག་ཅིག་གི་མདུན་དུ་
གྲོང་མི་མི་ཉུང་བ་ཞིག་གིས་དགའ་པོ་བྱེད་པའི་བཟའ་
བཅའ་འདེམས་བཞིན་ཡོད་པ་དང་། དུ་སྨུག་ཕྲན་
བུ་འཕྱུར་བཞིན་དྲི་ཞིམ་སྣ་བར་འཐུལ་བས་མཚན་
མོའི་འཚོ་བར་མཛེས་སྡུག་གིས་བརྒྱན་ཡོད། གྲོང་མི་
མཁྱེན་ལྡན་མ་གྲན་ཆེ་གེ་མོས་གོ་ཐོས་སུ་ཧྲན་ཧའེ་ཚོང་
འདུས་འགོ་ཚུགས་ཡོད་པ་གོ་ཐོས་བྱུང་བས་ཆེད་
མངགས་གྲོགས་པོ་དང་མཉམ་དུ་ཁྲོམ་བསྐོར་བར་
ཡོང་བ་ཡིན། ཚང་མ་མཉམ་དུ་བསྡད་ནས་བསྲེགས་
ཟས་ལ་ལོངས་སྤྱོད་བྱེད་པ་འདི་དངོས་གནས་ཚོར་
སྣང་ཧ་ཅང་སྐྱིད་པོ་ཞིག་འདུག་ཅེས་བཤད།

ཆུ་ཚོད་22ཙམ་ལ། གསར་འགོད་པ་ལྷ་ས་
གྲོང་ཁྱེར་གྱི་ཀྲུང་ཧྭའི་ཞིམ་ཟས། བོད་ཀྱི་བྲོ་བའི་
ཞིམ་ཟས་ཁྲོམ་གཞུང་དུ་སླེབས་ཤིང་།

སྐབས་དེར་ལྷ་སའི་དབྱིངས་ཧྭ་ལྒང་བཞུ་ཐོག་མར་
སྤར་བ་དང་། མི་ཚོགས་ཀྱིས་ཁེངས་པའི་ཚོང་ལས་
ཁུལ་དུ་འཁྲུག་ཆ་དོད་པའི་རྣམ་པས་ཁེངས་ཤིང་།
ཁྱད་ལྡན་ཞིམ་ཟས་སྣ་ཚོགས་ཡོད་པ་དང་། གྲོང་
མིས་རང་ཉིད་ཀྱི་གྲོགས་པོ་གྲོགས་མོ་དང་གཉེན་ཉེ་
སོགས་དང་མཉམ་དུ་པར་རྒྱག་གི་འདུག གསར་
འགོད་པས་ཤེས་རྟོགས་བྱས་པར་གཞིགས་ན། ཞིམ་
ཟས་ཁྲོམ་གཞུང་གི་བྱེད་སྒོའི་རྣམ་པ་ཕུན་སུམ་ཚོགས་
སུ་གཏོང་བ་དང་ཡིད་དབང་འགུག་ཤུགས་ཆེ་རུ་
གཏོང་ཆེད། གཙོ་གཉེར་ཕྱོགས་ཀྱིས་འཛད་སྤྱོད་
པར་དངུལ་སྨར་འཛིན་ཤོག་ཁྲི་བརྒྱ་དང་གློག་སྒུལ་
སྦག་སྦག་བརྒྱ་སོགས་ཕན་བདེའི་བྱེད་སྒོ་གྲ་སྒྲིག་བྱས་
ནས་འཛད་སྤྱོད་པའི་རྣམ་པ་མི་འདྲ་བའི་འཛད་སྤྱོད་
ཀྱི་དགོས་མཁོ་སྐོང་གི་ཡོད་པ་རེད། གྲོང་མི་ཝུའུ་ཆེ་
གེ་མོས་ཡུན་རིང་རེ་སྒུག་བྱས་པའི་ལྷ་སའི་དབྱིངས་
ཁྲོམ་གཞུང་སྒོ་ཕྱེ་ཡོད་པས། ལས་ཐག་བཅད་རྗེས་
ནང་མི་ཁྲིད་ནས་ཁྲོམ་བསྐོར་བར་ཡོང་སྐབས། འདི་
གར་ཞིམ་ཟས་སྣ་ཚོགས་ཡོད་པར་མ་ཟད། ཁོར་
ཡུག་ཀྱང་ཡག་པོ་ཡོད་པ་མཐོང་བྱུང་ཞེས་བཤད་པ་
རེད།

སྤྱི་ཚོགས་འཕེལ་རྒྱས་དང་མི་དམངས་ཀྱི་འཚོ་
བའི་ཆུ་ཚད་རྒྱུན་ཆད་མེད་པར་མཐོ་རུ་ཕྱིན་པ་དང་
བསྟུན་ནས་གྲོགས་པོ་ཁ་ཤས་ལས་ཐག་བཅད་རྗེས་
མཚན་ཟས་ཟ་བ་དང་། མཚན་མོའི་མཛེས་ལྗོངས་
ལ་བལྟ་བ། གློག་བརྙན་ལ་བལྟ་བ་བཅས་ནི་རྒྱུན་
གཏན་གྱི་རྣམ་པར་གྱུར་ཡོད། ལྷ་སའི་མཚན་མོའི་
དཔལ་འབྱོར་འཕེལ་རྒྱས་ཀྱིས་གྲོང་མི་ཚོར་བག་
ཆགས་གསར་པ་ཞིག་སྦྱིན་པར་མ་ཟད། འཛད་སྤྱོད་
ཀྱི་དགོས་མཁོ་དེ་བས་མང་བ་འཕེལ་བར་བྱས་ནས་
རིམ་བཞིན་གྲོང་ཁྱེར་གྱི་དཔལ་འབྱོར་འཕེལ་རྒྱས་ཀྱི་
གྲུབ་ཆ་གལ་ཆེན་ཞིག་ཏུ་གྱུར་ཡོད། གྲོང་ཁྱེར་ཚོང་
དོན་ཅུས་ཁྲོམ་རའི་མ་ལག་འཛུགས་སྐྲུན་ཁོའོ་ཡི་ཁོའོ་
ཀྲང་གཞོན་པ་ལི་ནའེ་ཞོན་གྱིས་ལྷ་སའི་མཚན་མོའི་
དཔལ་འབྱོར་གྱི་སྤུས་ཚད་དང་ཡིད་དབང་འཕྲོག་
ཤུགས་ཆེ་རུ་གཏོང་ཆེད། ཚོང་ལས་ཁུལ་མི་ཉུང་བ་
ཞིག་གིས་ད་དུང་སྦི་རག་དུས་ཆེན་དང་ཞིམ་ཟས་དུས་
ཆེན་སོགས་ཀྱི་བྱེད་སྒོ་སྤེལ་ནས།

（པར་ངོས་གསུམ་པར་གཟིགས）

རང་གྲོང་གིས་མཚན་མོའི་དཔལ་འབྱོར་ཁུལ་
དུ་བྱེད་སྒོ་རབ་དང་རིམ་པ་སྤེལ་བ།

ལྷ་སའི་ལྷོ་བྱང་རི་བོའི་སྔོ་འགྱུར་ལས་གྲྭ་བདེ་
བླག་ངང་ལག་བསྟར་བྱ་ཆེད། རང་གྲོང་གིས་ཡུག་
ཁུལ་ཡོངས་ལ་ཁྱབ་པའི་ཡུལ་དངོས་ཀྱི་ལྟ་སྐུལ་དོ་དམ་
པ་དང་སྐོར་སྐྱོད་ལྟ་སྐུལ་མཛུབ་ཁྲིད་ཚོགས་ཆུང་
བཙུགས་ནས། ཐོན་སྐྱེད་བདེ་འཇགས་ལས་དོན་
དང་ཤིང་འཛུགས་ནགས་བཟོའི་ལྷུ་ཚིགས་ཚང་མར་
ལྟ་སྐུལ་མཛུབ་ཁྲིད་དང་ཞིབ་བཤེར་བྱས་ཏེ། སྔོ་
འགྱུར་གྱི་སྤུས་ཚད་ལ་འགན་ལན་ཏན་ཏིག་བྱས་པ་
དང་འབྱུང་ཁམས་དཔལ་ཡོན་འཛུགས་སྐྲུན་ལ་ནུས་
ཤུགས་ཡོད་རྒུས་སྲུང་སྐྱོབ་བྱས་པ་རེད།

ཉེ་ཆར། ལྷ་སའི་ལྷོ་བྱང་རི་བོའི་སྔོ་འགྱུར་
ལས་གྲྭའི་རྒུ་རུམ་དགའ་གྲོང་གྲོང་ཚོའི་ཡུག་ཁུལ་1
དང་2པར་གསར་འགོད་པས་གྲོང་ཁྱེར་ནགས་ཚལ་རྩྭ་

ཐང་ཅུས་ཀྱི་ཅུས་ཀྲང་གཞོན་པ་དང་སྟོད་ལུང་སྣེའུ་
སྐོར་སྐྱོད་ལྟ་སྐུལ་མཛུབ་ཁྲིད་ཚོགས་ཆུང་གི་ཙུའུ་ཀྲང་
ཝང་ཧྲང་ཏེས་ཡུག་ཁུལ་དེའི་ཤིང་འཛུགས་མཁན་
དང་ལྟ་སྐུལ་དོ་དམ་བྱེད་མཁན་ལ་ཤིང་སོན་ལ་ཆུ་རྒྱག་
པའི་ལས་དོན་དང་ཐོན་སྐྱེད་བདེ་འཇགས་ལས་དོན་
ཐད་ནན་བཤད་བྱེད་བཞིན་ཡོད་པ་མཐོང་བྱུང་།
མིག་སྔར་ཡུག་ཁུལ་དེའི་ཤིང་འཛུགས་ལས་འགན་
ལེགས་གྲུབ་ཟིན་པ་དང་། ད་ལྟ་བདག་སྐྱོང་གི་དུས་
མཚམས་སུ་སླེབས་ཡོད་པ་རེད།

ཤིང་སོན་འཛུགས་སའི་ས་དོང་གི་ཟབ་ཚད་
བླང་བྱ་དང་མཐུན་ཡོད་མེད་དང་། མྱུར་ཚད་ཀྱི་
བླང་བྱ་ལྟར་ཤིང་འཛུགས་ཀྱི་ཡོད་མེད། ཤིང་སོན་
འདེབས་འཛུགས་ཀྱི་ཟབ་ཚད་ཚད་གཞིར་སླེབས་ཡོད་
མེད། ཆུ་ཡག་པོ་བཏང་ཡོད་མེད། ཞིང་པ་ལས་
མིའི་གླ་ཕོགས་དུས་ཐོག་ཏུ་སྤྲོད་ཀྱི་ཡོད་མེད། ཐོན་
སྐྱེད་བདེ་འཇགས་ཀྱི་ལས་དོན་ཡག་པོ་བསྒྲུབས་ཡོད་
མེད་སོགས་ཀྱི་གནད་དོན་ཐད་ཝང་ཧྲང་ཏེས་

དམིགས་སའི་རང་བཞིན་ལྡན་པའི་སྒོ་ནས་གཙོ་
གནད་ཐོག་ལྟ་སྐུལ་མཛུབ་ཁྲིད་བྱས་པར་མ་ཟད།
འབྲེལ་ཡོད་ལས་ཀའི་གཙོ་གནད་ནན་བཤད་ཀྱང་
བྱས་ནས་ཨར་ལས་བྱེད་མཁན་ལ་འཕྲད་པའི་དཀའ་
གནད་ཐག་གཅོད་བྱེད་རོགས་བྱས་ཏེ། ཤིང་
འཛུགས་ནགས་བཟོ་བདེ་བླག་ངང་སྤེལ་རྒྱུར་འགན་
ལེན་བྱས་པ་རེད།

ཝང་ཧྲང་ཏེས་ང་ཚོས་དུས་རྒྱུན་གྱི་ལྟ་སྐུལ་
མཛུབ་ཁྲིད་དང་ཞིབ་བཤེར་བྱེད་པའི་ནང་དོན་ལ་
ཕྱོགས་བདུན་ཚུད་ཡོད་པ་སྟེ། དང་པོ་ནི་ཤིང་
འཛུགས་མྱུར་ཚད་དང་། གཉིས་པ་ནི་ནགས་བཟོའི་
སྤུས་ཚད། གསུམ་པ་ནི་དོ་དམ་དང་སྲུང་སྐྱོང་གི་
ལས་དོན། བཞི་པ་ནི་ཐོན་སྐྱེད་བདེ་འཇགས། ལྔ་
པ་ནི་དོ་དམ་ལས་དོན་ལ་ཞིབ་བཤེར། དྲུག་པ་ནི་ཁེ་
ལས་ཀྱི་དཀའ་ངལ་ཐག་གཅོད་བྱ་ཆེད་འབྲེལ་གཏུག་
དང་མཐུན་སྦྱོར་ཐད་ཀྱི་ལས་དོན་བསྒྲུབ་པ།

（པར་ངོས་གསུམ་པར་གཟིགས）

ལྷ་སའི་ལྷོ་བྱང་རི་བོའི་སྔོ་འགྱུར་ལས་གྲྭའི་ཡུལ་དངོས་ཀྱི་ལྟ་སྐུལ་དོ་དམ་པ་དང་
སྐོར་སྐྱོད་ལྟ་སྐུལ་མཛུབ་ཁྲིད་ཚོགས་ཆུང་གིས།
ཞིབ་ཕྲའི་གནས་ཚུལ་ལ་དོ་སྣང་ནན་པོ་བྱས་ནས་སྔོ་འགྱུར་
ལས་དོན་གྱི་སྤུས་ཚད་ལ་འགན་ལེན་ཏན་ཏིག་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་5ཚེས་31ཉིན་སྟག་
རྩེ་ཆུས་ཀྱིས་གྲོང་ཚོར་བཅའ་སྡོད་ལས་བྱེད་པ་ཁག་
བཅུ་གསུམ་པའི་གཅིག་སྡུད་སློབ་སྦྱོང་ཚོགས་འདུ་
འཚོགས་པ་དང་གྲོང་གསེབ་དར་རྒྱས་གཏོང་བའི་

སྲིད་ཇུས་ཀྱི་ཆེད་དོན་གསོ་སྦྱོང་བྱས་པ་རེད། སྟག་
རྩེ་ཆུས་ཨུད་ཀྱི་ཧྲུའུ་ཅི་གཞོན་པ་དང་གྲོང་ཚོར་བཅའ་
སྡོད་ལས་དོན་གྱི་སྤྱི་ཁྱབ་རུ་སྣེ་འཁྲིད་མཁན་ཚའེ་ཤིན་
ཕིང་ཚོགས་འདུར་ཞུགས་པ་དང་འབྲེལ་གསུང་བཤད་
ཀྱང་གནང་བ་དང་། སྟག་རྩེ་ཆུས་ཀྱི་འབྲེལ་ཡོད་

ཚན་པའི་འགན་འཁུར་བ་དང་། ཤང་དང་གྲོང་
རྡལ་ཁག་གི་ཏང་ཨུད་ཀྱི་ཧྲུའུ་ཅི། ཁག་བགོས་འགོ་
ཁྲིད། གྲོང་ཚོ་རིམ་པའི་ཏང་རྩ་འཛུགས་ཀྱི་ཧྲུའུ་
ཅི། གྲོང་ཚོར་བཅའ་སྡོད་ལས་དོན་རུ་ཁག་གི་རུ་མི་
ཡོངས་དང་། （པར་ངོས་གཉིས་པར་གཟིགས）

སྟག་རྩེ་ཆུས་ཀྱིས་གྲོང་ཚོར་བཅའ་སྡོད་ལས་བྱེད་པ་ཁག་བཅུ་གསུམ་པའི་གཅིག་སྡུད་
སློབ་སྦྱོང་ཚོགས་འདུ་འཚོགས་པ་དང་གྲོང་གསེབ་དར་རྒྱས་

གཏོང་བའི་སྲིད་ཇུས་ཀྱི་ཆེད་དོན་གསོ་སྦྱོང་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་5ཚེས་30ཉིན།
རང་སྐྱོང་ལྗོངས་མི་དམངས་འཐུས་ཚོགས་རྒྱུན་ལས་
ཨུ་ཡོན་ལྷན་ཁང་གི་ཀྲུའུ་རེན་གཞོན་པ་འཇམ་དཔལ་
གྱིས་རུ་སྣེ་ཁྲིད་པའི་རང་སྐྱོང་ལྗོངས་མི་དམངས་
འཐུས་ཚོགས་ཀྱི་བརྟག་ཞིབ་ཚོགས་ཆུང་གིས་རང་
གྲོང་དུ་ལྷ་ཀླུ་འདམ་ར་སྲུང་སྐྱོང་དང་འཛུགས་སྐྲུན་
ཐད་ཆེད་དོན་བརྟག་ཞིབ་གནང་བ་རེད།

གྲོང་ཁྱེར་མི་དམངས་འཐུས་ཚོགས་རྒྱུན་ལས་

ཨུ་ཡོན་ལྷན་ཁང་གི་ཏང་ཙུའུ་ཡི་ཧྲུའུ་ཅི་དང་ཀྲུའུ་རེན་
ཧོ་ཕུང་དང་། གྲོང་སྤྱི་གཞོན་པ་ཀྲའོ་ཧྲི་ཏུང་གིས་
བརྟག་ཞིབ་གནང་བར་ཕེབས་རོགས་ཞུས་པ་རེད།
བརྟག་ཞིབ་ཚོགས་ཆུང་སྔ་རྗེས་སུ་ལྷ་ཀླུ་འདམ་རའི་
རྒྱལ་ཁབ་རིམ་པའི་རང་བྱུང་སྲུང་སྐྱོང་ཁུལ་དང་།
ལྷ་ཀླུ་འདམ་རའི་རྒྱལ་ཁབ་རིམ་པའི་རང་བྱུང་སྲུང་
སྐྱོང་ཁུལ་གྱི་དུས་ཐེངས་བཞི་པའི་ལས་གྲྭའི་སྒེར་ཁང་
བཤིག་སྤོའི་ས་ཚིགས་2པ་དང་། སྒེར་ཁང་བཤིག་
སྤོའི་ས་ཚིགས་3པ་བཅས་སུ་ཕེབས་ནས་ཡུལ་དངོས་

སུ་བརྟག་ཞིབ་དང་། སྙན་ཞུར་གསན་པ། འབྲེལ་
གཏུག་སྤེལ་རེས་བཅས་ཀྱི་རྣམ་པ་བརྒྱུད། ལྷ་ཀླུ་
འདམ་རའི་རྒྱལ་ཁབ་རིམ་པའི་རང་བྱུང་སྲུང་སྐྱོང་
ཁུལ་གྱི་དུས་ཐེངས་བཞི་པའི་ལས་གྲྭའི་འཕེལ་རིམ་
དང་། གནས་པའི་འགག་གནད། དཀའ་གནད་
བཅས་ལ་མཁྱེན་རྟོགས་ཞིབ་ཕྲ་གནང་བ་དང་འབྲེལ་
ཕྱིས་འབྱུང་གི་ལས་དོན་ཐད་བསམ་འཆར་ཡང་
བཏོན་གནང་བ་རེད།

（པར་ངོས་གསུམ་པར་གཟིགས）

རང་སྐྱོང་ལྗོངས་མི་དམངས་འཐུས་ཚོགས་ཀྱི་བརྟག་ཞིབ་ཚོགས་
ཆུང་གིས་རང་གྲོང་དུ་ཆེད་དོན་བརྟག་ཞིབ་གནང་བ།

འཇམ་དཔལ་གྱིས་རུ་སྣེ་ཁྲིད་པ་དང་། ཧོ་ཕུང་གིས་ཕེབས་རོགས་ཞུས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། གྲོང་མི་དང་ཡུལ་སྐོར་བར་
འགྲིམ་འགྲུལ་སྟབས་བདེ་ཡོང་བ་དང་། གནམ་མཚོའི་
མཛེས་ལྗོངས་ཁུལ་དུ་ཡུལ་སྐོར་བ་མང་དུ་གཏོང་བ། ལྷ་
ས་གྲོང་ཁྱེར་ཡོངས་ཀྱི་ཡུལ་ཁོངས་ཡུལ་སྐོར་འཕེལ་རྒྱས་ལ་
སྐུལ་འདེད་གཏོང་བ་བཅས་ཀྱི་ཆེད། ཟླ་6ཚེས་1ཉིན་
ནས་བཟུང་། རང་གྲོང་གིས་གནམ་མཚོའི་མཛེས་
ལྗོངས་ཁུལ་ལ་རིན་མེད་ཀྱི་ཐད་གཏོང་རླངས་འཁོར་
གཏོང་འགོ་ཚུགས་ཡོད་པ་རེད།

ཡུལ་སྐོར་བས་ཁེངས་པའི་འགྲུལ་སྐྱེལ་རླངས་
འཁོར་ཞིག་སྣེའུ་རླངས་འཁོར་འབབ་ཚུགས་ནས་གནམ་
མཚོའི་མཛེས་ལྗོངས་ཁུལ་ལ་བསྐྱོད་པ་དེའི་ཐོག་ནས་ལྷ་ས་

